
хувцас. зэвсгийн албанд янз бүрийн албан тушаалтан томилогдож байгаа нь 
учир дутагдалтай юм.

Дэвшүүлэх санал

1. Хил хамгаалах байгууллага бодлогын түвшинд хилийн отряд 
ангиудын ар талын удирдлага болон салбар нэгжүүдэд байгаа албан тушаалд 
хилийн сургуулийн ар талын мэргэжлтэнгээр төгссөн боловсон хүчинг 
томилж ажилуулах, тэдний залгамж чанарыг алдагдуулахгүй байхад 
анхаарах.

2. Хилийн отряд салбар нэгжүүдэд ажиллаж байгаа ар талын албадын 
албан тушаалтангуудын давтан сургалт, мэргэшүүлэх сургалтыг үе 
шаттайгаар тасралтгүй явуулж байх.

3. Ар талын хангалт үйлчилгээний төлөвлөлтийг бүх шатанд шинжлэх 
ухааны үндэслэлтэй, эдийн засгийн тооцоонд тулгуурлан хил хамгаалах 
байгууллага бодлогоор хийж байгаа боловч хилийн отрядууд ямар нэг 
асуудлуудыг өөрсдийн дотоод нөөц бололцоогоор шийдвэрлэж байгаа нь 
ойрын 2, 3 жилийн асуудлыг шийдвэрлээд цаашдын хэтийн асуудлыг 
шийдвэрлэж чадахгүй байдал ажиглагдаж байна.

С.Баттулга -Хууль сахиулахын удирдлагын акаде.мийн
8021 дүгээр дамжааны суралцагч, хошууч 

В.Пүрэвбаасан -Хилийн албаны удирдлага стратегийн 
профессорын багийн дэд профессор, хурандаа

БҮСЧИЛСЭН ХИЛ ХАМГААЛАЛТАНД АР ТАЛ МАТЕРИАЛ 
ХЭРЭГСЛИЙН ХАНГАЛТЫН ОЙЛГОЛТ, ӨНӨӨГИЙН БАЙДАЛ

Хураангуй: Бүсчилсэн хил хамгаалалтанд ар тал материал хэрэгслийн 
хангалтыг зохион байгуулаж буй үндэслэл, үил ажиллагаа өнөөгийн байдалд 
дүн ишнжилгээ хийж, цаашид анхаарах зарим асуудлын талаар хөндөхийг 
хичээлээ.

Түлхүүр үг: Ар тал, хангалт, үйлчилгээ, өнөөгийн байдал.

Ар тал хангалтын ерөнхий ойлголт: Бүсчилсэн хил хамгаалалтыг 
зохион байгуулан хэрэгжүүлэхэд зайлшгүй харгалзвал зохих чухал хүчин 
зүйлийн нэг нь бүх төрлийн хангалт, түүний дотор ар талын буюу материал 
хэрэгслийн хангалт юм.

Хилийн аюулгүй байдлыг хангах, хил хамгаалалтыг зохион байгуулан 
тодорхойлох үндсэн нутаг дэвсгэр нь бүс нутгууд буюу говь цөл, уул, тал 
хээр, ой тайгын бүсүүд бөгөөд эдгээр бүсүүд дахь зах зээлийн харилцаа. орон 

нутгийн хогжил, үйлдвэрлэл, байгалийн баялаг зэргийн харилцан адилгүй 
байдал нь хангалтыг зохион байгуулахад харгалзах үндсэн нөхцөл болж бүх 
төрлийн хангалт үйлчилгээ үзүүлэх асуудал зүй ёсоор тавигдаж байна.

байгаль цаг улиралд зохицсон бүх төрлийн хангалт үйлчилгээ бий 
болгохыг шаардаж байгаа болно.

Ар талын буюу материал хэрэгслийн хангалт нь тавигдсан зорилгыг 
хэрэгжүүлэхэд шаардлагатай бүтээгдэхүүн, хүн, мал эмнэлгийн тусламж 
бусад үйлчилгээг бие бүрэлдэхүүнд хүргэхээр авч хэрэгжүүлж буй төлөвлөлт, 
хуваарилалт, санхүү, мөнгөний зохицуулалт бүхий цогц арга хэмжээ юм.1

Хангалтыг дотор нь дараах түвшинд авч үзнэ. Үүнд:
Ар талын хангалт- сум, галт хэрэглэл, хүнсний, хувцасны, шатах 

тосох материалын, тээврийн, цэрэг техникийн сэлбэг, эд хогшил, орон 
сууцны, мал эмнэлгийн, санхүү, худалдааны бусад хангалт үйлчилгээ

Техникийн хангалт- зэвсэглэл, авто хуягт танкийн техникийг хамарсан 
ойлголт юм.

Цэргийн ар тал техникийн хангалт гэдэг нь: Нэгдэл, ангийн 
бүрэлдэхүүнд багтаж, цэргийн эрүүл мэнд, зэвсэг техникийн бэлэн байдал, 
байлдах чадварыг тасралтгүй хангах зорилгоор бүрдүүлж бий болгосон 
материал хэрэгслийн нөөц бүхий эмнэлгийн, засвар татан гаргалтын, 
тээврийн, аж ахуйн зориулалтын хүч хэрэгслээс бүрдсэн ар тал техникийн 
анги салбаруудын үйл ажиллагаа, үйлчилгээний хүрээг хамарсан цогц үйл 
ажиллагааг хэлнэ.2 Эдгээрийн амжилт нь оперативын ар талын үйл 
ажиллагаа, нэгдэл, ангиудын байлдааны үүрэг, тэдгээрийн бүтэц 
бүрэлдэхүүн, газар орон, цаг агаарын байдал зэрэг бүх талын хүчин зүйлээс 
шалтгаална.

Хил хамгаалах байгууллагын ар тал хангалтын өнөөгийн байдал 
түүнд хийсэн дүн шинжилгээ:

ХХЕГ-ын Ар тал, хангалтын газар нь улсын хил хамгаалалтын 
зэвсэглэл, техник, материал хэрэгслийн хангалтын бодлого, төлөвлөлтийг 
боловсруулан, хангалтыг тасралтгуй зохион байгуулж, Улсын хил хамгаалалтын 
үйл ажиллагааг хэвийн явуулах нөхцлийг бүрдүүлэн ажиллаж байна.

Бүсчилсэн хил хамгаалатын хүрээнд Хил хамгаалах байгууллага нь 
хилийн отряд /анги/, бие бүрэлдэхүүний хангалтыг төвлөрсөн, орон нутгийн, 
холимог хэлбэрээр ажиллаж байна.

1 Лхагваа Б. Ар талын хангалт УБ., 2005. 45 дахь тал.
2 Баатаржав Ш. Байлдааны ар тал техникийн хангалт. УБ., 2006. 37 дахь тал.

Төвлөрсөн хангалт - Анги салбарын захиалгыг үндэслэн тухайн 
ангийн жилийн төсөвт нь тохируулан мэргэжлийн албадын гаргасан 
хуваариар ХХЕГ-аас шууд хийх хангалтыг хэлнэ.1

Энэ хангалт нь ХХЕГ - хилийн анги /отряд/ - хилийн застав - хилийн 
харуул - хилчин гэсэн схемээр хийгдэж байна.

Төвлөрсөн хангалтаар:
> Тухайн ангийн төсвийн санхүүжилт
> Зэвсэг галт хэрэглэл
> Хил хамгаалалтын болон байлдааны зориулалттай зэвсэглэл
> ЦАХ-ын дүрэмт хувцас
> Авто машин, тусгай зориулалтын техник хэрэгсэл
> Хөрөнгө оруулалтаар санхүүжигдэх тоног төхөөрөмж, эд 

хогшлууд
> Орон нутагт олдоц багатай хүнс, хүн, мал эмнэлгийн эм тариа, 

ороох боох материал
> Цэргийн холбогдолтой /нууцын/ ном зохиол, маягт бүртгэлийн 

хангалтыг хийнэ.
Орон нутгийн хангалтаар бие бүрэлдэхүүний өдөр тутмын 

хэрэгцээний өргөн хэрэглээний барааны хангалтыг орон нутаг дахь ААН- 
үүдтэй гэрээ хийсний үндсэн дээр төсөвт тохируулан хангалтыг зохион 
байгуулна. Үүнд:

> Шатахуун тослох материал, тусгай шингэн
> Түлээ, нүүрс, хөрзөн
> Хүн, малын эм тариа, ороох боох материал
> Хүнсний бүтээгдэхүүн
> Барилгын урсгал засварт хэрэглэх зарим материал
> Бичгийн болон ариун цэврийн хэрэглэл
> Бусад материалын хангалтыг багтаана.
Холимог хангалт:
> Зарим нэрийн хүнсний бүтээгдэхүүн
> Хүн, мал эмнэлгийн эм тариа, ороох боох материал
> Зарим нэрийн барилгын материал
' г Бусад материалын хангалтыг төвлөрсөн болон орон нутгийн 

хангалтыг хослуулан зохион байгуулна.
Барилга орон сууцны хангалтын байдал:

1 Лхагваа Б. Ар талын хангалт УБ„ 2005. 30 дахь тал.

БОС нь Хил хамгаалах байгууллагын хэмжээнд барилга байгууламж 
/цахилгаан. дулааны шугам сүлжээ, эх үүсвэр/, тоног төхөөрөмжийн 
ашиглалтын хэвийн найдвартай ажиллагааг хаигах, шаардлагатай засвар, 
шинэчлэлийг цаг тухайд нь хийх, эдэлгээний хугацааг уртасгах, шинэчлэх, 
хамгаалах түүнд хяналт тавихад үүрэг бүхий алба юм,

Тус алба нь барилга байгууламжийн инженерийн шугам сүлжээ, эх 
үүсвэрийн ашиглалтын үйл ажиллагааг Монгол Улсын "Барилгын тухай". 
"Эрчим хүчний тухай", "Газрын тухай" хууль, стандарт. барилгын 
ашиглалтын дүрэм, журамын дагуу зохион байгуулан ажиллаж байна.

Хил хамгаалах байгууллагын барилга байгууламж гэдэг нь: Барилгын 
норм, дүрмийн дагуу боловсруулж магадлал хийгдсэн зураг төслөөр тусгай 
зөвшөөрөл бүхий хуулийн этгээдийн барьсан орон сууц, олон нийт, иргэн 
болон үйлдвэрийн барилга, эрчим хүч, холбоо, зам гүүр, ус суваг, далан хаалт 
зэрэг байгууламж, инженерийн шугам сүлжээг хэлнэ.1

Өнөөгийн байдлаар Хил хамгаалах байгууллагын хэмжээнд 30 отряд 
/анги/-д 1-69 жилийн насжилттай 2186 барилга байгууламж ашиглагдаж 
байгаагийн 891 нь отряд, ангиудын төвд, 1295 нь хилийн заставт байгаа ба 
1496 нь албаны, 616 орон сууцны, 74 нь зуслан, амрагчдын зориулалттай 
бөгөөд эдгээрийн 60 гаруй хувийг 1943-1980 оны хооронд ашиглалтад 
оруулсан чулуун суурьтай, модон араг бүтээцтэй барилгууд эзэлж байна.

Улсын төсвийн хөрөнгө оруулалтаар сүүлийн 5 жилд хилийн отряд, 
заставуудад 28 гэрээт болон хугацаат цэргийн байр, 70 айлын албаны орон 
сууц, 15 бусад /спорт заал, гал зуух, харуулын цамхаг гэх мэт/ зориулалтын 
барилга шинээр барьж, 21 цэргийн байрны их засвар хийсэн. Мөн гэрээт 
хилчин төслийн хүрээнд урсгал төсвийн хөрөнгөөр 4 гэрээт цэргийн байр, 24 
айлын албаны орон сууц шинээр барьж, 33 гэрээт цэргийн байр, 56 айлын 
орон сууцанд их засвар, хилийн отряд /анги/-ууд өөрсдийн хүчээр 160 орон 
сууц шинээр барьсан нь нийт барилгын 29,7 хувийг шинээр барьж, 8,1 хувьд 
нь их засвар хийсэн байна.

Хил хамгаалах байгууллагын алба хаагчид 2016 оны 5 дугаар сарын 
байдлаар 2108 буюу 49,8 хувь нь албаны байранд 674 буюу 18,5 хувь нь 
хувийн орон сууцанд, 1542 буюу 26 хувь нь хувийн хашаа, байшин /гэр/-д, 
235 буюу 5,7 хувь нь түрээсийн байранд амьдарч байна.2

Хувцас хэрэглэлийн хангалтын байдал:

1Хил хамгаалах байгууллагын ар тал, техникийн хангалтын эрх зүйн баримт бичгийн 
эмхтгэл. УБ., 2006. 22 дахь тал.

2ХХЕГ-ын Барилга орон сууцны албаны 2016 оны тайлангаас.

Хил хамгаалах байгууллагын "Хилийн цэргийн алба хаагчдын дүрэмт 
хувцас болон хэрэглэлийн норм. эдэлгээний хугацаа. хүнсний хангамжийн 
хэмжээ, хилийн нэмэгдэл олгох журам батлах тухай" Засгийн газрын 2017 
оны 174 дүгээр тогтоолыг удирдлага болгон хангалтыг зохион байгуулж 
байна.

Монгол Улсын “Төрийн болон орон нутгийн өмчийн хөрөнгөөр бараа, 
ажил үйлчилгээ худалдан авах тухай хууль"-ийн дагуу 2012 онд 33 нэр 
төрлийн. 2013 онд 37 нэр төрлийн, 2014 онд 46 нэр төрлийн. 2015 онд 41 нэр 
төрлийн. 2016 онд 26 нэр төрлийн хувцас. хэрэглэлд нээлттэй тендер 
шалгаруулалт болон шууд гэрээгээр гүйцэтгэгчийг сонгон гэрээ байгуулж, 
үйлдвэрлүүлэх нийлүүлэх ажлыг зохион байгуулж ирсэн. 1

Сүүлийн 5 жилийн нормын хувцас, хэрэглэлд олгож байгаа төсөв нь 
зах зээлийн үнийн өсөлтийн бодит хэрэгцээг хангахгүй байгаагаас эхний 
ээлжинд гэрээт болон хугацаат цэргийн алба хаагчдыг болон шинээр офицер 
ахлагчийн бүрэлдэхүүнд орж байгаа цэргийн алба хаагчдыг нормын хувцсаар 
100%, бусад офицер ахлагч нарын нормын хувцас хэрэглэлийн хангалтыг 10- 
60%-тай бэлтгэж, албаны тусгай зориулалтын хувцас хэрэгсэл, хилийн 
манааны өнгөлөн далдлалтын болон хилчин дээл, хилчин малгай, дах, дэгтийг 
сүүлийн 4 жилд 10-15%-тай бууруулан бэлтгэж, хангалтыг дутуу олгож 
байна.

Хүнсний хангалтын байдал:
Хил хамгаалах байгууллагын өдөр тутмын үйл ажиллагаанд 

мөрдөгдөх хуулиудын нэг гол хууль бол "Хүнсний тухай” болон "Хүнсний 
аюулгүй байдлын тухай хууль" бусад холбогдох хуулиуд юм. Хүнсний тухай 
хуулиар хүн амын хүнсний хэрэгцээ, аюулгүй байдлыг хангах, хүнсний 
үйлдвэрлэл, үйлчилгээтэй холбогдон төр, иргэн, хуулийн этгээдийн хооронд 
үүсэх харилцааг зохицуулдаг. Хүнсний аюулгүй байдлын тухай хуулиар 
хүнсний сүлжээний бүх үе шатанд хүнсний түүхий эд, бүтээгдэхүүний 
аюулгүй байдлыг хангахтай холбогдсон харилцааг зохицуулдаг.

Хил хамгаалах байгууллага бие бүрэлдэхүүнийхээ хүнсний 
хангалтыг Монгол Улсын Хилийн тухай хуулийн 39 дүгээр зүйлийн 5 
дугаар заалт, Монгол Улсын Цэргийн албан хаагчын эрх зүйн байдлын 
тухай хуулийн 5 дугаар зүйлийн 3 дугаар заалт, Засгийн газрын 2017 оны 
174 дүгээр тогтоол "Хилийн цэргийн алба хаагчдын дүрэмт хувцас болон 
хэрэглэлийн норм. эдэлгээний хугацаа, хүнсний хангамжийн хэмжээ, хилийн 
нэмэгдэл олгох журам батлах тухай’'-ыг удирдлага болгон зохион байгуулж 
байна.

1 ХХЕГ-ын Хувцасны албаны 2016 оны тайлангаас.

ХБХ нь төвлөрсөн, орон нутгийн, холимог төрлөөр хүнсний хангалтыг 
зохиои байгуулахдаа хилийн харуул, манаанд үүрэг гүйцэтгэх, өдөр тутмын 
цэргийн хөдөлмөрийн үед алдагдсан энергийн зарцуулалтыг нөхөх зорилгоор 
явуулсан шинжлэх ухааны үндэслэлтэй судалгааны үр дүнд хүнсний 
хангалтыг норм, хэмжээг бүсчилсэн байдлаар тогтоосон нь маш том ололт 
юм.

эмнэлгийн албаны өнөөгийн хангалтын байдал:
Хүн эмнэлгийн албанд хилийн 23 отряд, Улаанбаатар хотын 5 ангийн 

эмнэлгийн албаны нийт 138 их эмч, бага эмч, сувилагч ажиллан Хил 
хамгаалах байгууллагын бие бүрэлдэхүүнд эмнэлгийн тусламж, үйлчилгээг 
тасралтгүй үзүүлж, тэдний эрүүл мэндийг хамгаалах арга хэмжээг зохион 
байгуулж байна1.

Хилийн отряд /анги/-уудын хүн эмнэлгийн I, II зэрэглэлд ангилан, I 
зэрэглэлийн хүн эмнэлэгт нийт 168 эмнэлгийн ортой, 1780 хүнийг хэвтүүлэн 
эмчилж, дараагийн шатны эмнэлэгт 150 хүнийг шилжүүлж, жилд дунджаар 
6000 хүнд амбулаториор үйлчлэн, хоёр жил тутамд төрөлжсөн нарийн 
мэргэжлийн эмч нарын бүлгийг хилийн отряд /анги/-д ажиллуулж байна.

Стандартчилал хэмжил зүйн Үндэсний зөвлөлийн 2013 оны 12 дугаар 
сарын 08-ны өдрийн 54 тоот тогтоолоор MNS 5082:2005 дугаараар хилийн 
отряд /анги/-уудын бүтэц үйл ажиллагааны стандарт батлагдаж, 2014 онд 85% 
нь эмнэлгийн үйл ажиллагаа явуулах "тусгай зөвшөөрөл" авчээ.

Maл эмнэлгийн албаны хангалтын өнөөгийн байдал:
Хил хамгаалах байгууллагын мал аж ахуйн хангалтыг Монгол Улсын 

хууль, тогтоомж, бусад эрх зүйн актуудыг үндэслэн Улсын хил хамгаалалтын 
бодлоготой уялдуулан зохион байгуулна.

Хил хамгаалах байгууллагын хэмжээнд хилийн 28 отряд /анги/-ын 269 
суурьт 2016 оны 12 дугаар сарын байдлаар 104227 /тэмээ 1813, адуу 14649, 
үхэр 7003, хонь 49749, ямаа 31013/ толгой мал намаржиж, 20 отряд /анги/-д 
гахай 331, тахиа 215, галуу 12, индук 2, туулай 56, зөгийн бүл 50-ийг 
үржүүлж байна.1 2

Улсын хил хамгаалалтад ат 528, морь 4633 нийт 5161 толгой уналга 
ашиглагдаж байгаа бөгөөд нэг хилчинд 1,4 уналга ноогдож байна.

Дүгнэлт:
Монгол улсын төрөөс Улсын хилийн хамгаалалтын эрх зүйн болон 

бусад хангалтад байнга анхаарч ирсний үр дүнд Улсын хилийн хамгаалалтын 
хүчин чадал бэхжиж, хил хамгаалах байгууллага үүргээ зохих түвшинд 

1 ХХЕГ-ын Хүн эмнэлгийн албаны 2016 оны тайлангаас.
2 ХХЕГ-ын Хөдөө аж ахуйн албаны 2016 оны тайлангаас.

гүйцэтгэж байна. Монгол Улсын эдийн засаг, газар нутгийн өргөн уудам 
байдал, хүнсний бүтээгдэхүүний үйлдвэрлэл, тариалалт, хилийн отряд, 
застав. харуулын төвөөс алслагдсан байдал, хилийн манааны үүрэг 
гүйцэттэлтийн онцлог зэргээс шалтгаалан одоогийн хэрэглэж байгаа 
төвлөрсөн. орон нутгийн, холимог төрлөөр хангалтыг зохион байгуулж 
хилийн харуул, манаанд үүрэг гүйцэтгэх, өдөр тутмын үйл ажиллагаанд 
бүрэн хүрч байгаа нь хамгийн тохиромжтой гэж дүгнэж байна.

Б.Буянням -Хууль сахиулахын уднрдлагын академийн 
8042 дугаар дамжааны суралцагч, дэд хурандаа 

Я.Ариунбояд - Хилийн албаны удирдлага, стратегийн 
профессорын багийн профессор. хурандаа

ТАЛ ХЭЭРИЙН БҮСИЙН ХИЛ ХАМГААЛАЛТЫН 
УДИРДЛАГЫГ БОЛОВСРОНГУЙ БОЛГОХ ЗАРИМ АРГА ЗАМ

Түлхүүр Үг: Удирдлага, хил хамгаалалт. зохион байгуулалт, бүс нутаг, 
хил хязгаар, тал хээрийн. арга зам.

Хураангуй: Энэхүү нийтлэлээр тал хээрийн бүсийн хил хамгаалалтын 
удирдлагыг боловсронгуй болгох зарим арга замыг судлан, хил хамгаалалтын 
опериативын түвшинд судалгаа хийхээр зорилоо.

Бүсчилсэн хил хамгаалалтад шилжинэ гэдэг нь угтаа улсын хил 
хамгаалах байгууллагад хил хамгаалах урлаг, түүний дотор хилийн цэргийн 
опериативын урлагийг хөгжүүлэх онол практикийн олон талт асуудлыг 
шийдвэрлэнэ гэсэн үгээр энэ хүү өгүүллээ эхэлж байна.

Монгол Улсын хэл зүйн тайлбар толь бичигт "Бүс нутаг” гэдэг нъ 
нутаг дэвсгэрийн аль нэг таксоно.мийн нэгж болдоггүй нэлээд том 
хэмжээний нутаг дэвсгэр гэж тодорхойлсон байдаг.

Таксоном гэдэг нь ерөнхий шинж чанар бүтцийн хувьд нэгдсэн бүлэг 
ангилал бүхий обьектуудын нэгдэл юм. Газарзүй, хэл шинжлэл, биологийн 
шинжлэх ухаанд ихэвчлэн хэрэглэгддэг1.

Удирдах үйл ажиллагааг: “Улсын бол тархи, уулсын бол оргил, гэрээр 
бол тооно”; удирдах үйл ажиллагааг хариуцан гүйцэтгэгч нь удирдлагын 
байр1 2 байлдаанд бэлтгэн түүнийг зохион байгуулан, удирдах захирагч. 
штабын офицеруудын хамтын үйл ажиллагаа гэж ойлгож болно гэж 
тайлбарласан.

1 Цэвэл Я. Монгол хэлний товч тайлбар толь. УБ., 1966. 56. дахь тал.
2 Цэвэл Я. Монгол хэлний товч тайлбар толь. УБ., 1966. 16. дахь тал.

120


